
Dómarafélag Islands hefur fengið til umsagnar frumvarp til bamalaga, sem 

lagt var fyrir Alþingi á 128. löggjafarþingi 2002-2003. Félagið telur ekki ástæðu til að 

gera athugasemdir við frumvarpið, en vekur athygli á því, að með lögfestingu þess 

aukast enn verkefni dómstólanna, sem eru ærin fyrir, meðal annars vegna síaukins 

málafjölda. Verði álag á dómara óhóflegt leiðir það óhjákvæmilega til þess, að dóms- 

mál verða fyrir auknum töfum. Samkvæmt 3. mgr. 38. gr. frumvarpsins skal flýta 

meðferð forsjármála. Vandséð er hvemig því verður komið við, án þess að önnur 

dómsmál verði fyrir töfum. Dómarafélag íslands hefur áður bent á þetta í umsögn frá 

24. apríl 2001 til félagsmálanefndar Alþingis um frumvarp til bamavemdarlaga. 

Dómarafélagið varar enn á ný við þeirri þróun, að stöðugt er verið að auka verkefnni 

dómstólanna, án þess að við því verði brugðist með viðeigandi úrræðum.

formaður Dómarafélags íslands


